
1 ธวัชชัย  ทำ�ทอง และคณะ

ผูกต้นมูลศาสนา ข้าอุปถัมภะกะครูบาเจ้าญาณสมุทร เม่ือสถิตศาลาราม

บ่งามสักน้อย ตัวใหญ่น้อยบ่เสมอกันแลนายเลยเจ้าไทตนใดได้ผ่อขอหื้อ

ค่อยพิจารณาดูถี่ๆแท้ พออย่าใคร่หัว

ว่าตามตัวบ่ถูก ว่าน�ำก�ำ

2ตำ�นานมูลศาสนา

ต�ำนานมูลศาสนา ผูก ๑

	 นะโมตัสสัตถุ อนันตา ยัณณัง ตะรุณานีเณตัง นะมามิ นาถะชิตะ

ปัญจะมาระธัมมัง ภาวะนาสะเหตงุ สงัฆญัจะ เสฏฐงั หะตงั สพัพะปาปัง จะระ

วนัติตงั สัตตะสงันะสงัขะโยวา จกักงัณะยะวาจา ตสุงัขะยาตงั พทุธงัตงั สะมปุา 

พระพุทธโคตมะเจ้าเราสร้างสมภารปรารถนาเป็นพระได้ ๒๐ อสงัไขย ปลายแสน

มหากัปป์ ห้ือรูส้นันี ้จติตติงั อนัว่าปรารถนาด้วยมาตราคระนงิในใจ สตัตะอสงัไขย

ได้ ๗ อสังไขยกัปป์แล ว่า จะกัง อันว่าปรารถนาด้วยใจได้ ๗ อสังไขยนั้นสันนี้ 

นันทะสุนะโท อันออกปากนั้น นวะสังขะโยได้ ๙ อสังไขยมหากัปป์ กายะวาจา 

อันว่าปรารถนาด้วยตนด้วยปาก จตุสังขาตัง กล่าวได้ ๔ อสังไขยมหากัปป์แล 

โพธิสัตว์เจ้าเราปรารถนาด้วยใจได้ ๗ อสังไขยนั้นสันนี้แล นันทะสุนันโท ปะถะ

วีมัณโฑ ธรณีสาคะโล บุณฑะลิโก อิเมสัตตะอสังไขยยัง ปักกาสิตตา อิเมอะ

สะขะโย ยงัอสังไขยทัง้หลาย สัตตะ ๗ อนัน้ี นนัโท คอื นนัทะอสงัไขย ๑ สนุนัทะ 

อสังไขย

	 ๑ ปะถะวีอสังไขย ๑ คือมัณโฑมัณฑะอสังไขย ๑ ธรณี คือธรณีอสังไขย 

๑ สาคะโล คือสาคะระอสังไขย บุณฑะลิโก คือบุณฑะริกะอสังไขย ๑ ปักกาสิตา 

นักปราชญ์เจ้าหากส�ำแดง แลในนันทะอสังไขยนั้น พระเจ้าตนชื่อพรหมเทโว

เกิดตนเดียวนั้นดาย มุลละอธิบายมักว่าสันนี้ พระพุทธเจ้าท้ังหลายเป็นต้นว่า 

ตั้งแต่พรหมเทโวมาต่อเท้าเถิงพระพุทธเจ้าท้ังหลายบ่สูงมีหั้นแล เหตุนั้นพระ

โพธิสัตว์เจ้าเราปรารถนาแท้ไส้แต่พระโบราณศากยะมนุเีจ้ามาถงึพระทปัีงกรเจ้า 

ได้ ๕ อสังไขย ก่บ่สญูเหตดุงัอัน้ โพธิสัตว์เจ้าเราจิ่งได้ปรารถนาด้วยปากแท้ไส้ 

แต่พระทปัีงกรเจ้ามาต่อเท้าเถงิพระทมุตุตระเจ้านัน้ โพธสัิตว์เจ้าเราได้ปรารถนา 

ด้วยปากด้วยตนหั้นแล ในหว่างนี้มาอสังไขยสูญเสียสันนี้อั้นแล แต่พระปะทุมุต

3 ธวัชชัย  ทำ�ทอง และคณะ

ตระเจ้ามาต่อเท้าเถิงพระกะกุสันธะเจ้านี้ได้แสนมหากัปป์ แลอสังไขยทั้งหลาย

อันสูญก่มีอันบ่สูญก่มีอสังไขยทั้งหลายอันบัวระมวล

	 นั้นได้ ๑๖ อัน อันสูญน้ันได้สี่อสังไขยรอมทั้งมวลได้ซาวอสังไขย

ปลายแสนมหากัปป์ แลนักปราชญ์เจ้าจุงกฏหมายเทอะ ค�ำอันนี้อาศัยแต่มูลมา

แลว่าดาย เหตุดั่งอั้นพระเป็นเจ้าจิ่งเทศนาว่านะโทสุนันโทปะถะวี มัณโฑธระณี

สาคะโล บุณฑะลิกโก อิเม สัตตะอะไสยยาปักกาสิตตามะนะสาปัตถะนาเมย

หงั นทิทฐิาอสงัเขยยา อเิม นีแ้ท้ไส้แปลสนันี ้ภกิขะเว ดูราภกิขุท้ังหลาย อเิมสัต

ตะอสงัเขย อันว่าอสงัไขยอนันี ้มะยา อนักตูถาคต ปักกาสติตะ หากส�ำแดง นนัโท 

คือ นนัทะอสงัไขย ๑ สนุนัโท คือสุนันทะอสังไขย ๑ ปะถะวี คือ มัณโฑ คือ สา

คะโร คือ บุณฑะลิกโก คือ อิเม อสังไขยทั้งหลายนี้นิทิฐา ก่ควรส�ำแดง มะนะ

สาปถะนาอิตติ ว่าเป็นอสังไขยอัน ๑ กระท�ำปรารถนาด้วยใจ เมยหัง แห่งกู

ตถาคตแลปรารถนาด้วยใจได้ ๗ อสังไขยก่อนนั้นแล ถัดนั้นโพธิสัตว์เจ้าเรา

กระท�ำปรารถนาด้วยปากได้ ๙ อสังไขยแต่พระพุทธโบราณศากยะมุนีนั้นหื้อรู้

สันนี้ สัพพะคัททะอสังไขย ๑ สัพพะระตะนะอสังไขย ๑

	 อุคะขันธะอสังไขย ๑ มานิคะอสังไขย ๑ ปทุมอสังไขย ๑ อุคะสะอสัง

ไขย ๑ อุสะภะขันธัตตะมะอสังไขย ๑ สัพพะภุลละอสังไขย ๑ ทั้ง ๙ อันน้ีอัน

อสังไขยทั้งมวลบ่สูญสักอันแล เหตุโพธิสัตว์เจ้าเราได้กระท�ำปรารถนาเพ่ืออั้น

สันนั้นแล กัปป์อันมีภายหน้าแต่นั้นชื่อ สาระมัณฑะกัปป์ พระเจ้าเกิดมา ๓ ตน 

คือ ตณัหงักร เมธงักร ทปัีงกร ค่านีไ้ส้แต่นัน้ไปจกัล�ำดบัมลูมาหือ้รูส้นัน้ีแล อสงัไขย 

อันมก่ีอนแต่โพธสิตัว์เจ้าเราจกัได้ตัง้ปรารถนาเป็นพระวนันัน้เป็นสูญอสังไขยเสีย 

พระพุทธเจ้าก่บ่เกิด พระปัจเจกก่บ่เกิด พญาจักรวรรติก่บ่เกิดหั้นแล เหตุอสัง

ไขยสูญสันนี้แท้แล คนแลเทวดาทั้งหลายอันอยู่ในสณัณามาวะจระได้ฟังธมัม์ใน

ส�ำนกัพระพทุธเจ้าทัง้หลาย ในกปัป์ทัง้หลายก่อนสญุอสงัไขยสนันีว้นันัน้แล เหตุ

ได้เถิงอนาคามีผละแล้วจุติตายได้เมือเกิดสุธาวาสะพรหมพ้น เขาภาวะนาก่ได้

เถิงอรหัตตะผละแล้ว อยู่ตราบอายุในสุทธาวาสเขาอยู่นั้นก่นิพพานไปมากนัก 

พรหมทั้งหลายหมู่อันเถิงอนาคามีแล

4 5ตำ�นานมูลศาสนา

	 ภาวนาได้เถิงอรหัตตาแล้วอั้นยังหลอ๑ นั้น เขาทั้งหลายอยู่สุธาวาภูมินั้น 

เขาก่หนัพรหมพ้นแล เขาภาวนาหนัพรหมทัง้หลายอนัยงัหลอเป็นอนัน้อยบางนกั 

เหตอุสงัไขยสญูจากบคุคละทัง้หลายอนัจกัได้เถงิอนาคาม ี แล้วจักเกดิใหม่นัน้เท่า 

ยังหลอหมู่เก่าหั้นแล เมื่อนั้นเขาทั้งหลายก่เจียรจากันว่าสันนี้ ดูราท่านทั้งหลาย

สุทธาวาสะพรหมโลกเรานี้เป็นอันน้อยเท่านี้จา เขาท้ังหลายจ่ิงเล็งดูมนุษย์โลก

ก่จิ่งรู้สภาวะพระบ่เกิดแลน้อยบางนักไส้เขาท่านจิ่งบังเกิดสังเวชมากนักหั้นแล 

เขาท่านจิ่งจารจา๒ กันว่า ดูราชาวเราท้ังหลาย สัตว์ท้ังหลายฉิบหายมากนักแล 

เหตุพระพุทธเจ้าบ่เกิดเป็นสันนี้แก่เราทั้งหลายแลนา ในกาลบัดนี้บุคคละผู้ชาย

อันมีเพียรมากนัก มีใจอันหมั้นแลจักอาจกระท�ำปณิธานเพื่อเป็นพระพุทธเจ้า

ควรมใีนมนษุย์โลกพ้นจา เขาท่านก่จิง่ขงขวายหาผูอ้นัควรเป็นพทุธางกรูในจกัรวาล 

ท้ังหลาย วันนั้นก่บ่อาจหันแล ภายลูนเขาทั้งหลายจิ่งเล็งดูมังคละจักรวาลเรานี้

ก่จ่ิงหันโพธิสัตว์เจ้าเรา

	 ตนควรเป็นพระแท้จรงิแล ในชาตปิางน้ันโพธสิตัว์เจ้าเราได้เกดิในขะกลู

เข็ญใจในเมอืงคันธระไวย ควรกระท�ำคราวาสแก่ท่านดั่งอั้น ท่านจิ่งเจียรจากับ

ด้วยพ่อแม่ตนว่าสันนี้ ดูกราพ่อแลแม่ท้ัง ๒ ในเรือนเราพ่อแม่ลูกนี้เงินค�ำก่บ่มี 

เหตุอั้นกูบ่กระท�ำคราวาสแล๓ เท่าควรจักอุปฐากเผื่อพ่อแม่ทั้ง ๒ ต่อเท้ามีชีวิต

ชะแล คราวาสกิจจะกูบ่คระนิงแล แต่นั้นไปหน้าบ่เมินพ่อท่านก่จุติตายไปหั้นแล 

เมื่อน้ันแม่ท่านก่เจียรจาจักใคร่หื้อมีคราวาสแก่ตนลูกหั้นแล แม่นอันท่านก่บ่

มักหั้นแล แต่นั้นไปท่านหาค�ำปะมาทะ๔ บ่ได้ ไปขงขวายหาไม้และตองในป่ามา

ขายเลี้ยงชีวิตแม่ตนทุกวันนั้นแล ในวัน ๑ ท่านเข้าไปป่าได้ลูกไม้มาต้อนแลขึ้น

มาแดดร้อนล�ำบากนักจิ่งเข้าไปสู่ร่มไม้นิโครธต้น ๑ แล้วปลงหาบหลัวไว้นอน

ส�ำราญไปหั้นแล ยามตื่นแล้วคระนิงใจว่าสันนี้ กูนี้ยังหนุ่มผงแรงก่ยังอาจอด

๑	 เหลือ
๒	 เจรจา
๓	 ไม่ควรออกเรือน
๔	 ค�ำปรามาส ติเตียน

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



5 ธวัชชัย  ทำ�ทอง และคณะ

๕	 มานพ หนุ่มน้อย
๖	 รา หมายถึง เราทั้งสอง
๗	 ขา ในที่นี้หมายถึง เขาทั้งสอง
๙	 คลื่นน�้ำทะเล

ทุกข์ได้นา หากเม่ือกูเถิงวัยเถ้าแก่พยาธิโรคามีมึงจักกระท�ำสันใดจา ท่านจิ่ง

บังเกิดวิตกใหม่ว่ากูจักเมือสู่เมืองสุวัณณะภูมิ

	 กับด้วยหมู่พ่อค้าทั้งหลาย ได้ของค้ามาเลี้ยงแม่กูควรชะแล ท่านไว้

หาบหลัวในที่นั้นแล้วก่จักไปสู่นายพ่อค้าสะเปาก่เจียรจากับด้วยพ่อค้าเพ่ือจัก

ตามตวยไปหั้นแล นายพ่อค้าน้ันหันพระโพธิสัตว์เจ้าใหญ่สูงบัวระมวลงาม มัน

พ้อยคระนิงว่าสันนี้ มานะวะ๕ ผู้น้ีก่ใหญ่ก่สูงดีนากระท�ำกิจจะเรเรียวชะแล 

ก่จิ่งสู้รับเอาว่ามึงเจ้าใคร่ไปก่มากับด้วยกูเทอะ กูหากจักหื้อข้าวเสบียงแก่มึงชา 

นายพ่อค้าเรียกเอาแล้วท่านก่คืนมาสู่บ้านเรือนแม่ตน นางตนแม่ก่กล่าวว่า กูบ่

ละมึงจักไปผู้เดียวได้แลนา ราแม่ลูก๖จักไปกับด้วยกันเทอะ ขาแม่ลูก๗ ก่ไปข้ึนขี่

สะเปากับด้วยพ่อค้าหั้นแล นายพ่อค้าก่ห้ือของรางวัลทุกวันแล สะเปาก่ไปใน

สมุทรลมอันแรงนักก่มาถีบต้องสะเปาก่แตกไปหั้นแล โพธิสัตว์เจ้าก่จมน�้ำลง

ประหมานเพียงแอวแล้วท่านจิ่งเล็งหาแม่ก่หันแม่ตนจับเอาแป้นอัน ๑ ได้ 

โพธิสัตว์เจ้าจิ่งเอาแม่ตนไว้เหนือบ่าของตน แล้วจิ่งปรารภกับแม่แห่งตนเพ่ือจัก

ว่ายน�้ำไปพ้นฟองน�้ำสมุทรห้ันแล ในขณะบัดนั้นมหาพรหมอันมีอายุได้หมื่นหก

พันกัปป์ อันอยู่ในอักกะนีฐาพรหม

	 พ้นก่จิ่งหันโพธิสัตว์เจ้าอันแบกแม่ว่ายน�้ำสมุทรนั้นด่ังอั้น จิ่งคระนิงใจ

ว่ามหาปุริสะตนนี้มีอุตสาหะมากนักแท้แล อาจจักได้เป็นพระตน ๑ แท้บ่สงสัย

ชะแล ท่านมหาพรหมคระนิงใจสันนี้ แล้ว ก่จิ่งลงมาเเสร้งใจโพธิสัตว์เจ้าท่านก่

จ่ิงบังเกิดใจเพื่อจักปรารถนาเป็นพระตน๑ ในขณะนั้นก่อนห้ันแล โพธิสัตว์เจ้า

น้ันไซร้แม่นอันว่าฟองน�้ำสมุทร๘ ครอบง�ำจักจมลงก่ดี อันว่าพรหมแสร้งใจนั้น

จิ่งจักคระนิงใจว่าสันนี้ ผิกูบ่กระท�ำสัจจะ๙ อัน ๑ แท้นั้น กูควรตายในสมุทรนี้

กับทั้งแม่กูชะแล ท่านจิ่งขงขวายกระท�ำสัจจะสันนี้ แม่นว่ากูได้ตรัสรู้แล้วยัง

โลกุตตระธัมม์ทั้งมวลนั้นยังสัตว์ท้ังหลาย กูก่เปิงหื้อรู้ยังโลกุตตระธัมม์ชะแล 

กูน้ีจักปล่อยสัตว์ทั้งหลายจากสงสารชะแล ท่านกระท�ำสัจจะสันนั้นแล้วก่ว่าย

น�้ำสมุทรไปสองสามวันก่รอดฝั่งสมุทรกับด้วยแม่ตนด้วยอนุภาวะเทวดาหั้นแล 

ท่านเอาแม่ตนขึ้นสู่บ่าอัน ๑ แล้วกระท�ำเลี้ยงชีวิตทุกข์ยากนักวันนั้น แล้วก่จุติ

ตายจากอัตตะภาวะปางนั้นแล้ว ได้เมือเกิดในเทวโลกด้วยวิบากบุญอันได้

กระท�ำคุณแก่

	 แม่ตนวันนั้นแล พ้นนางตนแม่ได้จุติจากเทวโลกตามกรรมแห่งตนวัน

นั้นแล ส�ำแดงปะถะนามะเจตตะนาอันกระท�ำปรารถนาเป็นพระหัวทีแห่ง

โพธสิตัว์เจ้าเราครานีก่้อนแล ถดันัน้โพธสิตัว์เจ้าเราจตุติจากเทวโลกก่มาเอาปฏสินัธิ 

ในท้องแห่งนางอคัคะมเหสเีทวแีห่งพญาในเมืองสริมิตัติ กล่าวคอืว่าเมอืงพาราณสี 

บัดนี้แล กันบัวระมวลอายุพ่อแม่ตน ท่านก่ได้เป็นพญาแทนพ่อมีเตชะอานุภาวะ

มากนัก ท้าวพญาทั้งหลายในชมพูทีปทั้งมวลเป็นอันขร�้ำเขริกกลัวขามากนัก ใช้

ข้าวของฝากมาแก่โพธิสัตว์เจ้าเรามากนัก ลางคาบเอาตนเขามาอุปัฏฐากก่มีแล 

เหตุอันโพธิสัตว์เจ้าเราได้ชื่อว่า พญาสัตตาปะถะนาธิโป นั้นเพ่ืออั้นแล โพธิสัตว์

เจ้าเกิดมาปางน้ันมักประสงค์ด้วยช้างนัก กันว่ารู้ข่าวช้างมีที่ใด แม่นว่ากลาง

คืนก่เจาะไฟไป กลางวันก่จอบคล้องเอามาสู่เมืองตน ก่เล่นก่ถวายกับด้วยหมอ

ช้างนั้นเป็นกิจจะแห่งท่านห้ันแล ยังมีในกล่าวัน ๑ พรานป่าเข้าไปจรหาเนื้อ

มาตราว่า กระต่ายตัว ๑

	  ก่บ่ได้ มันก่บ่อาจมาสู่เรือนแห่งตนได้ มันหันรอยเนื้อตัว ๑ มันก่ตาม

ไปมาในป่าเดิก๑๐ แล้วก่จ่ิงหันช้างตัว ๑ มีวรรณะเขียวอยู่ข้างดอยอัญชนา มีงา

ประเหียนดังง้อนไถงัว มีงวงประเหียนดังงวงเอกะฬาวัน๑๑นั้น ชายมอนหาง

ประเหียนดังมัดหางทรายจามรี๑๒ อยู่ที่ใกล้มหาสระอัน ๑ หั้นแลมันคระนิงว่ากู
๑๐	 ป่าลึก
๑๑	 งวงช้างเอราวัณ
๑๒	 ต�ำนานมูลศาสนา ฉบับกรมศิลปากร , ๒๕๑๘, หน้า ๕  ได้ระบุลักษณะช้างตัวนี้ไว้ว่า “มีสีเขียว

ประดุจดั่งสีดอกอัญชัน มีงาประดุจดั่งงอนไถ มีหัวประดุจดังดอย มีงวงประดุจดังงวงช้างเอราวัณ มีขน

หางประดุจดั่งมัดหางทรายจามรี”

จระเดินป่าทั้งมวลก่พร�่ำสันนี้หลายปีแลนา ช้างตัวน้ีเป็นสันใดบ่ห่อนหันว่าจักมี

จักหันสักคาบมาแต่ก่อนชะแล ผิว่ากูฆ่าช้างตัวนี้ข้าเมือขายจักได้ค่าน้อยดาย 

ผิจักเมือสู่เรือนด้วยมืออันเปล่าแท้ไส้ ลูกเมียกูจักด่ากูด้วยค�ำผางร้ายชะแล 

กูอย่าฆ่าช้างตัวนี้เสียเทอะ กูจักเมือบอกเป็นของฝากพญาเจ้าด้วยดังกูหันชุอัน 

กูจักได้ข้าวของสัมปัตติมากนักชะแล มันกฎหมายต้นไม้แลดอยชุอันแล้ว 

ก่เมือบอกแก่พญาด้วยดั่งตนหันชุอันห้ันแล พญากันว่าได้ยินข่าวสารก่มีใจยินดี

นัก จิ่งกระท�ำบูชาพรานป่าห้ือเต็มใจแล้วชุอัน ก่เอาพรานป่าน�ำหนทางออกไป

กับด้วยริพลหั้นแล พรานป่าก่น�ำพญาเข้าไปด้วยดั่งตนกฎหมาย๑๓ ชุอันห้ันแล 

พญาเข้า

	 ไปหันช้างแล้ว จิ่งหื้อเอาแม่ช้างเข้าไปจอบ๑๔ เอาเมื่อคล้องได้แล้วเรียก 

หมอช้างห้ือมารับเอาด้วยค�ำว่าสันนี้ ดูราอาจารย์แต่วันนี้ไปประหมานเจ็ดวัน

เจ็ดคืนสันใด กูจักข่ีช้างตัวนี้ไปเล่นมโหรสพ ท่านจุงรีบสอนพ้นเทอะ นายหมอ

ช้างรับเอาช้างเมือสู่เรือนตนก่จิ่งสอนหื้อราบเพียงดี แล้วในวันอันถ้วนเจ็ดนั้นก่

เอามาถวายแก่พญาจิ่มตนทีเดียวแล พญาหันช้างนั้นอันหมอหากสอนหื้อราบ

เพียงดี ก่จิ่งกระท�ำเครื่องประดับอุสสาภิเสกหื้อเป็นช้างมังคละ แล้วก่จิ่งขี่ออก

ไปเล่นมโหรสพกับด้วยหมู่เสนาทั้งหลายก่ขี่แวดเมืองไปหั้นแล เมื่อนั้นจ่าสวน๑๕ 

แล่นมาในกลางคืน อันจักมาบอกเหตุอันว่าหมู่โขลงช้างมาแต่ทิสสะทั้งหลาย

เข้าไปในสวนอุญญาณ ก่หักกิ่งไม้ทั้งหลายเรียรายอาจมเสียในสวนอุญญาณ แล้ว 

ก่หนีเข้าไปสู่ป่าเล่าหั้นแล จ่าสวนแล่นมาบอกแก่พญาว่าช้างป่ามาเบียนสวน

อุญญาณแลว่าอั้น พญาก่กับหน้าช้างมังคละข้ึนมาจักดูหั้นแล พญาสับช้าง

มังคละตนไปเล็งแต่นอกก่หันกิ่งไม้หักย้อยอยู่ ก่จิ่ง

๑๓	 ท�ำเครื่องหมายไว้
๑๔	 ล่อให้ติดกับดัก
๑๕	 ผู้ดูแลสวนอุทยาน

	 สับช้างเข้าไปภายใน แล้วจระเดินไปดูแต่ทิสสะทั้งหลายหั้นแล พญา

ช้างก่จ่ิงดมกล่ินแม่ช้างอันยังเราอยู ่นั้น อาการอันมัวเมากิเลสตัณหาเกิดม ี

ก่สะบัดตนตัวแห่งควาญบนหลังห้ือสะเด็นตกไปทีเดียวแล พญาหากชักหาก

เกี้ยวด้วยก�ำลังก่บ่อาจห้ือช้างคืนมาได้ พญาน้ันเหตุโลภะมักเสียดายช้างน้ัน 

ก่ละหมู่ชุมริพลโยธาเสีย ก่หนีไปคิงเดียวกับช้างห้ันแล หมู่ริพลทั้งหลายไปตาม

บ่ทัน เขาก่ตามรอยตีนช้างแล้วก่ไปหันแล พ้นพญาอันช้างหากน�ำไปไกลนักพ้น

วิสัยคน พญาบ่อาจกฏหมายทิสสะจิ่งคระนิงใจว่า ผิกูบ่ซัวะช้างนี้เสีย มันเข้าไป

จวบหมู่ช้างทั้งหลายกูก่จักตายบ่อย่าชะแล จักมีประโยชนะชื่อรือด้วยช้างนี้จา 

เจ้ามีใจใคร่ละเสียยังช้างห้ันแล ในขณะน้ันช้างก่ดั้นไปใต้ต้นไม้เดื่อต้น ๑ หั้นแล 

กิ่งเดื่ออันค้อมลงต�่ำพญาจิ่งเกาะเอาก่ิงไม้เดื่อนั้นแล้วก่จ่ิงซัวะวางช้างนั้นเสีย 

แล้วก่จิ่งขึ้นกินลูกหมากเดื่อนั้นก่น่ังอยู่ปลายไม้เดื่อหั้นแล พ้นหมู่เสนาเข้าไป

ตามรอยช้างไปได้เคริ่งโยชนะ๑๖ เขาโห่หัวที พญาอันอยู่ปลายไม้เดื่อ

	 ได้ยินเสียงริพลก่จิ่งร้องขานรับหั้นแล หมู่โยธาเขาได้ยินเสียงพญาเจ้า

ก่จิ่งเอากันแล่นไปหาพญาเจ้าแห่งตนในต้นไม้เดื่อหั้น แล้วก่จิ่งเอาพญาลงน�ำ

เมือสู่เมืองแล พญาเมือรอดโรงหลวง๑๗ แห่งตน นั่งอยู่แล้วก่เรียกเอานายหมอ

ช้างมา ว่านายหมอช้างมึงจักฆ่ากูเสียแลรือ นายหมอช้างรับเอาค�ำว่า ข้าแห่ง

มหาราชเจ้า เหตุใดมหาราชเจ้ากล่าวสันนั้นชา พญาจ่ิงกล่าวว่า ช้างนั้นสอนบ่

ได้มึงว่าสอนได้แก่กูหั้นใช่รือ นายหมอขานว่า ข้าแห่งมหาราชเจ้าช้างนั้นข้า

สอนได้แท้ดีหลีดาย เหตุช้างนั้นได้ดมระสายรายแม่ช้าง ราคะตัณหาเกิดมีแล

พามหาราชเจ้าไปเพื่ออั้นแล มันไปได้ประสบกับด้วยแม่ช้าง บริมวลใจมักแล้ว 

มันหากจักขืนมาชะแล พญาว่า ผิว่าอั้นมึงจุ่งอยู่นี้ก่อนตราบช้างมาดีหลี ผิช้าง

มาเป็นดงัมงึว่าแท้นัน้ กจูกัหือ้ข้าวของสมัปัตติแก่มงึมากนกัชะแล ผิช้างบ่มาแท้ดัง่

อ้ันชวีติแห่งมงึบ่มชีะแล กล่าวสันนี้แล้วจ�ำไว้หั้นแล ช้างนั้นก่เข้าไปสรบกับแม่

๑๖	 คร่ึงโยชน์  
๑๗	 ต�ำหนัก หรือ คุ้ม

ช้างเต็มใจมันได้

	 ประหมาน ๗ วัน แล้วคืนมาเข้าอยู่โรงต้นดั่งเก่าแล รุ่งเช้านายหมอช้าง

หันช้างในโรงก่จ่ิงบอกแก่พญาแล พญากันว่าได้ยินข่าวสารก่รีบลุกจากที่นอน

เร็วพลันนัก ก่ลงจากเรือนหลวงไปสู่โรงช้าง หันช้างก่เข้าไปลูบงางวงช้างนั้น 

แล้วจารจากับหมอช้างนั้นว่า ดูรานายหมอเราท่านหากสอนดีสันนี้ เหตุดั่งรือ

มันจักบ่ฟังกูนั้นชา นายหมอจิ่งจารจากับด้วยพญาว่า ข้าแห่งมหาราชเจ้าชื่อ

อันว่า ตัณหานี้นาเป็นอันทารุณยิ่งกว่าไฟดีหลีดาย พิษยิ่งกว่าพิษนาคะชาติ

ดีหลีแล เหตุมหาราชเจ้าชักมันบ่ฟังเพื่ออั้นแล พญาว่าเหตุใดมันพ้อยหากมา

อยู่ในโรงดั่งเก่านั้นชา นายหมอจิ่งหื้อเอาเบิกเหล็กอัน ๑ ใหญ่นักมาแล้ว หื้อ

เรียกหมอช่างเหล็กท้ังหลายมา แล้วจิ่งห้ือเส่าหื้อเหล็กแดงดังถ่านไฟแดงที

เดียว ก่จิ่งคีบเอาออกมาด้วยคีมอันใหญ่ แล้วจิ่งสวดมนต์เรียกช้าง ช้างก่มาแท้ 

นายหมอช้างจิ่งจารจากับด้วยช้างว่า ดูราช้างมึงจุ่งอุ่มเบิกเหล็กอันนั้น ตราบใด

กูว่ามึงซัวะวางมึงเยียะ ซัวะวางเทอะ จิ่งหื้อเอาไม้คานอันใหญ่ยอหาบขึ้นแล้ว 

กระท�ำช้างนั่งอยู่ในส�ำนัก

	 อ�ำนาจหมอตน แล้วช้างน้ันก่จิ่งเหยียดงวงตนไปอุ่มเอาเหล็กอันนั้น

แท้หั้นแล แม่นว่าเหล็กไหม้งวงตนเท่าใดก่ดีช้างนั้นก่กลัวอ�ำนาจหมอช้าง ก่บ่ 

ซัวะวางเหล็กเสียได้หั้น แล้วพญาเฝ้าหันช้างมังคละตายทอดลงเสียห้ันแลพญา

ก่จ่ิงสังเวชว่าสันนี้ โอยนอก�ำลังราคะตัณหานี้ทารุณแท้นอ สัตว์ทัง้หลายอาศยั

เซิ่งราคะตัณหานี้ก่จิ่งได้จมอยู่ในสงสารแท้ดีหลีนา สัตว์ทั้งหลายอาศัยเซิ่งราคะ

ตัณหาแล ได้ไหม้ในมหานรกทั้งหลาย ๘ หม้อ นั้นแท้ห้ันนา สัตว์ฝูงอยู่อาศัยเซิ่ง

ราคะตณัหาก่จ่ิงได้ไปไหม้ในมหาอสุุทนรกทัง้หลายได้ร้อยซาวแปดหม้อนัน้แท้นา 

สัตว์ฝูงอาศัยเซิ่งราคะตัณหาก่ได้เป็นเผด๑๘ เป็นสัตตะริจสาน๑๙ อาสุรกายแท้

ห้ันนา โอยด้วยมีแท้นอ สัตว์ฝูงนี้เป็นอันเดือดร้อนด้วยราคะตัณหาแล พ่อฆ่า

๑๘	 เปรต
๑๙	 สัตว์เดรัจฉาน

ลูกเสียก่มี แม่ฆ่าลูกญิงเสียก่มี ลูกชายฆ่าพ่อเสียก่มี ลูกฆ่าแม่เสียก่มี พี่ชายฆ่า

น้องชายเสียก่มี พี่ญิงฆ่าน้องญิงเสียก่มี น้องญิงฆ่าน้าเสียก่มี น้าฆ่าน้องญิงเสีย

ก่มี ผัวฆ่าเมียเสียก่มี

	 เมียฆ่าผัวเสียก่มีนา ขะกูลต่างกันจักกล่าวสันใดนั้นชา ราคะตัณหานี้

นาเป็นอันทารุณนักแท้ดีหลีแล สัตว์อาศัยเซิ่งราคะตัณหาถอยจากสัมปัตติ๒๐ 

ก่มี ถอยจากยัสสะ๒๑ นามก่มีแล หมอช้างคือพระเมตตรัยเจ้าแล ช้างน้ันคือได้

มหากัสสปะเถรเจ้าแล เมื่อเจ้ามหากัสสปะนิพพานบ่หื้อคนทั้งหลายเฝ้าก่เข้า

นิพพานในระแวกดอยสามอันในเมืองห้อพ้น ยังต่อเท้าเมื่อพระเมตตรัยเจ้าลง

มาเป็นพระแล้วด้วยวบิากอันหือ้ช้างอุ่มแท่งเหลก็นัน้ จกัได้เอาซากมหาเถรเจ้า

ออกใส่ฝ่ามอืเผาแล้วจิง่พ้นออกจากเวรมงึดาย พระโพธิสัตว์๒๒ เจ้ากล่าวเหตุราคะ

ตัณหาด้วยค�ำว่าดังนี้แล้ว ก่หื้อข้าวของสัมปัตติมากนักแก่นายหมอช้างนั้นแล้ว 

พ้อยคระนิงอันอื่นเล่าว่าสันนี้ กูจักปล่อยสัตว์ทั้งหลายหื้อพ้นเสียจากทุกข์ใน

สงสารน้ีด้วยธัมม์อันอื่นกว่านั้นหาบ่ได้จา เท่าเว้นพุทธัณณะธัมมะอันอื่นกว่า

น้ันหาบ่ได้แท้แล เหตุอั้นกูเปิงจักปรารถนาเป็นพระตน ๑ เทอะ ท่านจิ่งน้อมใจ

ลงในอันจักเป็นพระ แล้วท่านจิ่งละเมืองเสียแล้วออกไปบวชเป็นระสี๒๓ อยู่ป่า

หิมมวันต์๒๔ ตราบเสี้ยงอายุ กันจุติจากหั้นก่ได้เกิดใน สอกามาวะจะระ๒๕ เหตุ 

บ่ได้ฌานหั้นแล ถัดนั้นโพธิสัตว์

	 จุติจากเทวโลก ก่ได้มาเกิดในท้องนางพราหมณีผู้ ๑ ในบ้านพราหมณ์

อันมีเตชะฤทธีอันมีในเมืองมัคคธะระฐะวันนั้นแล เขาก่ใส่ชื่อว่าพรหมกุมารหั้น

แล เหตุมีตนงามเสมอดั่งพรหม ท่านก่เรียนเอาศาตรศิลป์ บริมวลในเมื่ออายุได้

สิบหกปีน้ันแล ถัดนั้นยังมีพญาพรหมณมานะวะ ก่เข้ามาเรียนศาตรศิลป์ใน
๒๐	 สมบัติ
๒๑	 ยศศักดิ์
๒๒	 ต�ำนานมูลศาสนา ฉบับกรมศิลปากร , ๒๕๑๘, หน้า ๙ ระบุว่า พญา
๒๓	 ฤาษี
๒๔	 ป่าหิมพานต์
๒๕	 ภูมิแห่งเทวดา หรือสวรรค์ทั้ง ๖ ชั้น 

11 ธวัชชัย  ทำ�ทอง และคณะ11 ธวัชชัย  ทำ�ทอง และคณะ

ส�ำนักโพธิสัตว์เจ้าหั้นแล ครานานพอดีพ่อแม่โพธิสัตว์๒๖ เจ้าก่เมี้ยนชีวิตไปหั้นแล 

โพธิสัตว์ เจ้าก่จ่ายข้าวของสัมปัตติเป็นทาน แล้วออกบวชเป็นระสีอยู่ในป่า 

หิมมวันต์ กุลบุตรท้ังหลายก่ออกบวชในส�ำนักท่านมากนักแล โพธิสัตว์ เจ้า 

ก่สอนภาวนากสิณบริกรรมแก่ลูกสิกทั้งหลาย ก่ได้ฌานชุตน หั้นแล เมื่อภายลูน 

พราหมณ์มานพทัง้หลายห้าร้อยตน อนัได้เรยีนเอาศาตรสปิปะคณุในส�ำนกัโพธสิตัว์ 

แต่ก่อนนั้น กันเมี้ยนอายุพ่อแม่แห่งตนแล้ว เขาออกบวชในส�ำนักโพธิสัตว์เจ้า

เล่าแล เขาท่านท้ังหลายหมู่บวชก่อนน้ันมีฌานบ่ถ่อย กันจุติจากอัตตะภาวะอัน

น้ันก่ได้เกิดในพรหมโลก

	 ห้ันแล มานพทั้งหลายห้าร้อยคนอันออกบวชลูนน้ียังอยู ่กับด้วย

โพธิสัตว์เจ้า เหตุอันรักอาจารย์ตนหัน้แล ยงัมใีนวนั ๑ โพธสิตัว์เจ้าก่ขึน้ไปสูด่อย

อนั ๑ ช่ือปัณฑะละ๒๗ กับด้วยหมูร่ะสทีัง้หลาย เพ่ือแสวงหาลูกไม้ จระเดินไปแต่

ท่ีนั้นก่บ่ได้อันใดสักอัน โพธิสัตว์เจ้าก่ผ่อดูยังตีนดอยก่จิ่งหันแม่เสือโคร่งตัว ๑ 

ประสูติได้ลูกสองสามวัน อยากอาหารนัก บังเกิดใจใคร่กินลูกแห่งตนหั้นแล 

โพธิสัตว์เจ้าก่จ่ิงคระนิงว่า สงสารนี้หาแก่นหาสารบ่ได้แท้ดีหลีแล แม่นลูกอัน

เกิดแต่สายเลือดแห่งตนก่ดี ปรารภเพื่อจักกินดีหลีดาย โพธิสัตว์เจ้าคระนิงใจ

แล้วก่จารจากับด้วยลูกสิกตนแก่ถัดตนว่า ดูราเจ้าทั้งหลายเจ้าทั้งหลายพ้อยมา

แสวงหาเนื้ออันเป็นซากราชสีมาเทอะ เราจักห้ือทานแก่แม่เสือนั้น มันประสูติ

ลูกแล้วอยากเหย่ือนักหั้นแล เจ้าระสีตนลูกสิกสาอาจารย์ตน หากบังคับก่รับ

เอาค�ำหื้อหมู่ระสีทั้งหลายไปแสวงหาชิ้นในท้องดอยทั้งมวล ก่บ่ได้ช้ินสังสักอัน

ห้ันแล ในเมื่อลูกสิกไปแล้ว

	 โพธิสัตว์เจ้าจิ่งร�่ำเปิงดูอัตตะภาวะแห่งตนว่าสันนี้ ตนกูนี้นาอว่ายหน้า

อันจักเข้าไปสู่ปรโลก เสมอดั่งเมืองอันมีชนบทบ้านนอกขอกนัก อันเฉพาะ 

เซ่ิงอันเอาเป็นสาธารณะแก่ศัตรูดีหลีแล ย่อมประกอบด้วยอันสะดุ้งตกใจกลัว

๒๖	 ต�ำนานมูลศาสนา ฉบับกรมศิลปากร , ๒๕๑๘, ระบุว่า พญาพรหมฤาษี
๒๗	 ต�ำนานมูลศาสนา ฉบับกรมศิลปากร , ๒๕๑๘, หน้า ๑๐ ระบุ ภูเขามุณฑ

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



12ตำ�นานมูลศาสนา 12ตำ�นานมูลศาสนา

ทุกเม่ือ คือชาติภัยย่อมมีโจรครุบเอาทุกเมื่อ คือชราธัมม์หากครอบง�ำน�ำไว้อัน

หุ้มหื้อไว้หื้อฉิบหาย เป็นท่ีอยู่แห่งเสือโคร่งทั้งหลายอันคะนองคือพยาธิมีดอย

หากกลิ้งหนีบทุกเมื่อ คือมจุราชมีอันเดือดร้อนทุกยาม คือมีโศกแลอุปะทะวะ

แลควรให้ทกุเมือ่ ประกอบด้วยทกุจระเดนิไปทุกเมือ่มขีะกลูแห่งภัย คือโทมนสัสะ 

มีอันบีบเบียนทุกเมื่อ คือแกนกังคับใจเป็นขะกูลหมอช้าง คือราคะตัณหา เป็น

ที่อยู่แห่งงูเห่าอาระพิษ คือใจขงขราบอาเกียรเต็มไปด้วยหมู่ผู้เสือ คือโมหะ 

โอยโทษในอัตตะภาวะแห่งกู อาเกียรเต็มไปด้วยประการสันน้ีนอ ท่านยังมีอยู่

ถ้าลูกสิกตนก่มาขงขวายภายลูนท่านคระนิงสันนี้ อันว่าโทษในอัตตะสาวะสันนี้ 

เท่าจักมีแต่กูผู้เดียว

	 บ่ใช่เลยโทษแห่งท่านผู้อื่นก่คร�่ำมีดาย เหตุอันกูนี้ควรจ่ายชีวิตหื้อเป็น

ทานแก่แม่เสือโคร่งตัวนี้เพ่ือปรารถนาเป็นพระพุทธเจ้าตน ๑ ก่เป็นอันควรแก่

กูแท้จ่ิงแล โพธิสัตว์เจ้าคระนิงในใจแล้วกระท�ำ พุทธปณิธานไว้ภายในใจแล้วจิ่ง

เอ้ินกล่าวว่าสันนี้ กูนี้นาจุ่งได้เป็นพระพุทธเจ้าตน ๑ ในกาลอันจักมาภายหน้า

น้ีหมื่นเทอะ กันว่ากูได้เป็นพระแล้ว กูจักเอาหมู่สัตว์ทั้งหลายข้ามพ้นจากทุกข์

ในสงสารหื้อรอดนิพพานหมื่นชะแล กันว่าท่านคระนิงแล้วอันว่าเทวดาสองหมู่ 

คือ นารทะเทวดาแลปัพพัตตะเทวดาแลอินพรหมปะชาปัตติเทวดาแลเทวราช

โสโมยะโมแลเวสุวัณณ์โน จุงจักอนุโมทนาเซ่ิงบุญอันกูกระท�ำนี้เทอะ เอิ้นกล่าว

สันนี้แล้วหมู่ระสีทั้งหลายบ่ทันมา ท่านก่ปาวตกจอมดอยแล้วตกในส่องหน้าแม่

เสือโคร่งนั้นทีเดียว เสือจิ่งซัวะวางลูกตนไว้ แล้วก่กินเนื้อโพธิสัตว์เจ้าเราวันนั้น 

ท่านก่ได้ไปเกิดในเทวโลกวันนั้นแล อันล�ำดับถัดนั้นท่านจุตติจากเทวโลกแล้ว 

ได้มาเกิดเป็นน้องแม่น้อยแห่งพระพุทธเจ้า ก่ท่านชื่อโบราณทีปังกร เหตุท่านได้

กระท�ำเล่นชู้

	 กับด้วยเมียท่านในสงสารแต่ก่อนวันนั้นแล จึงได้เกิดมาเป็นญิงในชาตินี้ 

ญาติทั้งหลายก่ใส่ชื่อ โพธิสัตว์เจ้าปางนั้นชื่อว่า นางวิสุทธาเทวีหั้นแล พ้น

พระพุทธเจ้า โบราณทีปังกรนั้นพ�่ำเพ็งโพธิสมภารนานได้ ๑๖ อสงไขยปลายแสน

13 ธวัชชัย  ทำ�ทอง และคณะ13 ธวัชชัย  ทำ�ทอง และคณะ

มหากัปป์ แล้วก่ได้มาเกดิในขะกลูพญาในเมอืงจ�ำปากะวตัติ อยูใ่นคราวาส ได้

หมื่นปี ออกบวชได้กระท�ำเพียรได้ ๗ วัน ก่ตรัสสัพพัญญูห้ันแล หมู่คนทั้งหลาย

มีพญาเป็นต้นก่อุปัฏฐากพระพุทธเจ้าหั้นแล ในขณะนั้นพระพุทธเจ้าทีปังกร

เจ้าเราได้มาเกิดในขะกูลพราหมณ์ อันมีข้าวของสมบัติมากนัก วันนั้นเจ้าหัน

โทษในคราวาสก่จ่ิงละคราวาสเสีย แล้วออกบวชในส�ำนักพระพุทธเจ้าแล ก่ได้

ปัญจภิญญาณแลอัตถสัมปัตติหั้นแล เจ้าก่หันพระพุทธเจ้าโบราณทีปังกรเจ้า

อันมีหมู่สาวักกะทั้งหลายเป็นบริวาร แลประกอบด้วยรัศมีตนงามนัก เจ้าจ่ิง

คระนิงใจตนว่าสันนี้นอควรจักเป็นพระพุทธเจ้าตน ๑ อันมีสาวกะเป็นบริวาร

งามประเหียนดั่งพระพุทธเจ้าตนนี้ก่เป็นอันควรแท้จิ่งแล เจ้าคระนิงแล้วเอา

บาตรแห่งตนไปจักเดินหาน�้ำมันงาเพ่ือจักตามปูจาพระพุทธเจ้าหั้นแล เจ้าได้

	 น�้ำมันมากนัก เจ้าเอาของหอมนั้นมาทาบริเวรกุฏิพระพุทธเจ้านั้นแล้ว 

น�้ำมันนั้นใส่ประทีดแล้วก่ตามฝ้ายปูจาพระพุทธเจ้าสิ้นกลางคืนหั้นแล ปูจา

พระพุทธเจ้าก่พร�่ำหลายคืนแล้ว เมื่อรุ่งเช้าเจ้าภิกขุสังฆะมาสู่ส�ำนักพระพุทธเจ้า 

ก่ปูจาเจ้าภิกขุสังฆะเราแล้วก่มาก้มกราบท่ีแทบตีนพระพุทธเจ้า แล้วกระท�ำ

ปณิธานปรารถนาว่าสันนี้ ข้าแห่งพระพุทธเจ้า เจ้ากูชื่อทีปังกรแล ข้าจักเอา

สัตว์ข้ามจากสงสารแล มีสันใดจิ่งพ้น ผู้ข้านี้จุ่งได้เป็นพระพุทธเจ้าตน ๑ มีชื่อ

ว่าทีปังกร เอาสัตว์ข้ามจากสงสารประเหียนดั่งเจ้ากูนี้แล จุ่งมีด้วยบุญอันข้าปูจา 

ประทีดแก่พระเป็นเจ้ากับทั้งสังฆะนี้เทอะ เมื่อนั้นพระพุทธเจ้าได้ยินค�ำ

ปรารถนาแห่งเจ้าภิกขุตนนั้น ก่จิ่งใช้อนาคตัญญานไป ก่จิ่งหันยังภาวะอันจัก

สมฤทธีแก่เจ้าภิกขุตนนั้นแท้ บ่ครา พระพุทธเจ้าอันยังอยู่ในท่ามกลางสังฆะนี้ก่

จ่ิงท�ำนายว่า ท่านภิกขุตนนี้จักได้เป็นพระตน ๑ ในกาลอันจักมาภายหน้าพ้น

ชะแล เจ้าภิกขุตนนั้นได้ยินค�ำอันพระพุทธเจ้าอันท�ำนายตนดั่งอ้ัน ก่ยินดีมาก

นักเหมือนดั่งจักได้เถิงในวันพูกทีเดียวแล เป็นต้นแต่นั้นไปเจ้าก่

	 ไปแสวงหาบิณฑิบาตรน�้ำมันมาตามประทีดปูจาพระพุทธเจ้าทุกวัน

ห้ันแล ในวัน ๑ ท่านไปทั่วเมืองทั้งมวล บ่ได้ไหนสักแห่งจิ่งเข้าไปสู่พญาหั้นแล 

14ตำ�นานมูลศาสนา 14ตำ�นานมูลศาสนา

ในขณะบัดนั้นลูกสาวพญาอันนั่งอยู่ในปราสาทช้ันบนก่จิ่งเล็งหันเจ้าภิกขุอัน

เข้ามาสู่คุ้มพ่อตนแล ในยามอันบ่ใช่เวลาอันเอาบิณฑิบาตร นางคระนิงว่าสันนี้ 

เจ้าภิกขุตนนี้เข้ามาสู่พ่อกูสันนี้ รอยประโยชนะอันใดอัน ๑ รอยมีชะแล นางจิ่ง

ใช้คนไปถามดูอาการอันเข้ามานั้นหั้นแล ชายผู้น้ีก่รอยรู้สภาวะอันเข้ามาแห่ง

เจ้าภิกขุตนนั้น มาเพื่อประโยชนะด้วยน�้ำมันปูจาพระพุทธเจ้า จิ่งเมือบอกแก่

เจ้าตนหั้นแล นางได้ยินก่จิ่งหื้อนิมันตนาเจ้าภิกขุมาสู่เรือนอันเป็นที่อยู่แห่งตน

ด้วยสักการะแล้วก่จิ่งเอาถะไหลค�ำ๒๘ ใส่น�้ำมันพันธุ์ผักกาด แล้วนางจิ่งชูไว้บน

หัวตนก่คระนิงว่าสันนี้ พ่ีกูได้เป็นพระเอาสัตว์ข้ามจากสงสารแลมีสันใด แม่นกู

นางนี้ก่จุ่งได้เป็นพระตน ๑ แลเอาสัตว์ข้ามจากสงสารประหมานดัง่พีก่นูีจุ่้งมี

เทอะ ในคราเมือ่ได้เป็นพระในภายหน้านีเ้ทอะ ก่จุ่ง

	 หื้อได้ช่ือประเหียนดั่งช่ือพันธุ์ผักกาดว่า สิทธัตถะ นี้จุ่งมีเท่าว่านาง

ปรารถนาในใจสันนั้นแล ก่จ่ิงเอาน�้ำมันใส่บาตรเจ้าภิกขุตนนั้น แล้วจ่ิงกล่าวว่า

เจ้ากูจุ่งเมือเจาะประทีดปูจาพี่ข้าด้วยใจมักเทอะ กันว่าปูจาแล้วจุ่งเอาค�ำข้าไหว้

พี่ผู้ข้าแล้วจุ่งบอกว่าสันนี้ ข้าแห่งพระพุทธเจ้าก่มักใคร่เป็นพระพุทธเจ้า ตน ๑ 

ในคราอันจักมาภายหน้าตนชื่อ สิทธัตถะ อันได้หื้อน�ำ้มันพันธุ์ผักกาดแต่ข้าได้มา

ปูจาพระพุทธเจา้ นี้ว่าอั้น นางบอกห้ือข่าวสารแก่เจ้าภิกขุสันนี้วันนั้นแล เจ้า

ภิกขุได้ยินค�ำสันนั้นแล้ว ก่ลุกจากท่ีนั่งเอาบาตรแห่งตนแล้วเมือสู่วิหาร วันนั้น

เจ้าภิกขุตนนั้นได้ปูจาประทีดแก่พระพุทธเจ้าแวนมากกว่าชุวัน ด้วยใจมักแล้วก

ระท�ำปรารถนาเป็นพระตน ๑ ด้วยใจ แล้วก่บอกข่าวสารอันน้องญิงพระพุทธเจ้า 

สั่งนั้นชุอันแก่พระพุทธเจ้าหั้นแล พระพุทธเจ้าก่จ่ิงกล่าวแก่เจ้าภิกขุว่าสันนี้ 

ดูราภิกขุในชาติอันเป็นผู้ญิงสันน้ีไป่ได้ค�ำท�ำนายแต่ส�ำนักกูก่อนแล เจ้าภิกขุ

ไหว้แล้วขอพร ว่าข้าแห่งพระพุทธเจ้าเหตุใดนั้นชา จิ่งถามพระพุทธเจ้า ดูรา

ภิกขุชาติอันเป็นผู้ญิงสันนี้ชื่ออันว่า

๒๘	 ถาดทองค�ำ

15 ธวัชชัย  ทำ�ทอง และคณะ15 ธวัชชัย  ทำ�ทอง และคณะ

	 ธัมม์อันพระทั้งหลายกระท�ำน้ี เป็นอันจักกระท�ำยากนัก แต่คนฝูงอ่ืน

น้ันแท้ไส้ ดูราภิกขุบุคละผู้ใดพ�่ำเพ็งบารมีได้ ๑๖ อสงไขยก่ดี ๖ อสังไขยก่ดี 

ปลายแสนมหากัปป์ มีเพียรหมั่น ค�ำปรารถนาก่หมั้นแท้บ่ครา ก่ปริมวลธัมม์ทั้ง

หลายแล อันนั้นจ่ิงอาจได้ค�ำท�ำนายดาย เจ้าภิกขุไหว้ขอเรียนว่า ข้าแก่พระ

พุทธเจ้าธัมม์ทั้งหลายแล้วอันนั้นฝูงใดจา พระพุทธเจ้าส�ำแดงธัมม์ทั้งหลายแล้ว

อันนั้นจ่ิงเทศนาคาถาอันนี้ มะนุสสะตัง ลังคะ สัมปัตติ เหตุสัตถาระทัสสะนัง 

ปัพพะชาคุณะสัมปัตติ อธิกาโร จะสะนะกา อะฬาธมัมะสะโธนา อะธิกาโร 

สะมชิฌะตตี ิแปลสนันี ้อธกิาโร อนัว่า ปรารถนาเป็นพระนัน้ สมิชฌะติ ก่สมริทธี 

บุคลัสสะ แก่บุคล อะระมะธัมมะสะโธนา เหตุประกอบแห่งธัมม์ ๘ ประการ 

อิติ ดั่งนี้แล แล้ว มะนุสสัตตัง คือเกิดมาเป็นคนในชาติอันเป็นคน เทลิคะสัม

ปัตติ คือบริมวล ลิงคะ เป็นผู้ชาย แรกประกอบด้วยตรีเหตุปฏิสันธิ คือ อโรภะ 

อะโทสะ อะโมหะ นั้น สัตถาระทัสสะนัง คือได้หันพระพุทธเจ้าเมื่อมีชีวิต 

คะปัพพะชา คือได้บวชเป็นภิกขุ ผิบ่อันได้บวช

	 เป็นระสีก่ดี คุณสัมปัตติ คือได้ฌานสัมมาปัตติทั้ง ๘ อะธิกะโร คือ จ่าย

ชีวิตแห่งพระกะสันทะกา คือ อันมักเถิงนั้นแท้ดีหลีแล ๘ อันนี้แล อธิบายในที่นี้

ห้ือรู้สันนี้ ผู้จักปรารถนาเป็นพระแล จักควรได้ท�ำนาย ส�ำนักพระหัวทีนั้นไส้ 

มันผู้นั้นเกิดมาปางนั้นก่เป็นชาติคนแท้ใช่นาค ครุฑ ใช่เทพดา ก่หื้อเป็นผู้ชาย

แท้ดีหลี ใช่ญิง ใช่อุภะโต ใช่พัญชนะนั้น ก่บ่ควรได้อรหันตาในชาตินั้นดีหลี 

ก่หื้อหันเพราะมีชีวิตดีหลีดาย เมื่อพระนิพพานแล้วเท่าหันแต่ธาตุแลรูปพระ

น้ันบ่ใช่เจติยะก่ดี มหาโพธิก่ดีก่บ่ใช่ ก่หื้อได้บวชดีหลีดาย เป็นคระหัสถ์นั้นบ่ใช่

บวชแล ได้อภิญญานสัมมาปัตติ ๘ อันดีหลีดายเท่าได้บวชแล บ่ได้ฌานแล

สัมมาปัตตินั้นบ่ว่า บ่เท่านั้นก่ได้ชีวิตแก่พระเจ้าดีหลีดาย ถัดนั้นก่หื้อมีอุสาหะ

มากนัก หื้อรู้สิ้นประหมานท้องจักรวาลนี้กว้างได้ล้านสองแสนสามพันสี่ร้อยห้า

สิบโยชนะ เต็มไปด้วยน�้ำร้อนเดือดอยู่ดีหลี คนผู้ใดอาจสามัตตะจักว่ายไปรอด

ด้วยก�ำลังตนหื้อรอดขอบจักรวาลพ้น ผิได้นั้นมันผู้นั้นอาจจักได้เป็นพระแล ผิบ่

อั้นหนามไผ่เต็มท้องจักรวาลทั้งมวลน้ี ผู ้ใดอาจไปรอดฝ่ายพ้นฝ่ายเพ้ได ้

มันผู้น้ันก่อาจเป็นพระได้แล ผิบ่อั้นท้องจักรวาลอันนี้เต็มไปด้วยถ่านไฟแดง 

ผู้ใดอาจย�่ำรอดพ้นไปได้ผู้นั้นก่อาจเป็นพระได้แล ผิบ่อั้น

	 จักรวาลนี้เต็มไปด้วยปลายหอกซ้องข้ึน ผู้ใดอาจย�่ำปลายหอกรอด

โพ้นได้ มันผู้นั้นอาจเป็นพระได้แล เต็มวัตถุทั้งหลายมวลฝูงน้ี คนผู้ใดบ่มีใจกลัว

เท่าใส่ใจลงไปในจักอันเป็นพระสิ่งเดียวแล อาจว่ายอาจเทียวไปรอดขอบ

จักรวาลแต่นี้ไปรอดก�้ำนั้นแท้นั้น มันผู้นั้นอาจจักได้เป็นพระได้เที่ยงแท้ไส้ กัน

ว่าธัมม์ทั้งแปดอันนี้บริมวลในชาติใด พระก่จิ่งท�ำนายว่าจักได้เป็นพระภายหน้า

ดาย ผิหากถ่อยอัน ๑ ก่ดี พระก่บ่ท�ำนายสะคาบเลย เหตุดั่งอั้นพระโบราณทีปัง

กรเจ้า บ่ท�ำนายทวายน้องญิงแห่งตนเพื่ออันแล เมื่อนั้นเจ้าภิกขุตนนั้นได้ยินค�ำ

พระพุทธเจ้าเทศนาสันนี้ ก่จิ่งไหว้แลขอเรียนว่า ข้าแห่งพระพุทธเจ้า น้องญิง

พระพุทธเจ้าอันเป็นผู้ญิงสันน้ี จักปรารถนาเพื่อเป็นพระดั่งอั้นยังจักได้เป็นรือรู้

ว่าบ่ได้เป็นนั้นชา พระพุทธเจ้าได้ยินค�ำภิกขุนั้นก่ใช้อะตีตัญญาณ คือ เล็งดู

สัมภารแห่งน้องญิงตนก่จิ่งได้หันน้องญิงตนได้ปรารถนาเป็นพระแต่ชาตินี้คืน

หลังได้ ๓ ชาติ ก่ย่อมปรารถนาเป็นพระทุกชาติหั้นแล พระพุทธเจ้าก่จิ่งใช้ 

อนาคะตัญญาณา ไป

	 เล็งดูภายหน้าก่จิ่งหันน้องญิงตนปรารถนาสามัตตะบริมวลเป็นพระ

แท้ จิ่งเจียรจากับด้วยเจ้าภิกขุว่าสันนี้ ดูราภิกขุแต่นี้ไปได้ ๑๖ อสังไขย ปลาย

แสนมหากัปป์ ท่านจักได้เป็นพระตน ๑ ชื่อทีปังกร ประเหียนดั่งช่ือกูนี้แล มี

เมื่อใดนั้นท่านก่จ่ิงได้ท�ำนายน้องญิงกูอันเกิดมาปางนั้นเป็นผู้ชายได้บวชเป็น

ระสีตน ๑ ประกอบด้วยฌานสะมาปัตติ ชื่อ สุเมธระสีพ้นชะแล ว่าสันนี้แต่น้ีไป

เมือหน้าได้ ๒ อสังไขยปลายแสนมหากัปป์ ท่านระสีตนนั้นจักได้เป็นพระตน ๑ 

ช่ือ โคตมะ เป็นลูกแห่งพญาสุทโธธนะเกิดมาในท้องแห่งนางผู้ช่ือว่ามะยาเทวี

พ้นชะแล เจ้าภิกขุได้ยินค�ำแห่งพระพุทธเจ้าว่าตนจักได้เป็นพระแล จักได้ท�ำ

นายน้องญงิพระโบราณทปัีงกรเจ้านัน้ เจ้าก่ยนิดนีกัเป็นดัง่จกัได้เถงิในวนัพกูดหีลี 

17 ธวัชชัย  ทำ�ทอง และคณะ17 ธวัชชัย  ทำ�ทอง และคณะ17 ธวัชชัย  ทำ�ทอง และคณะ

จ่ิงไหว้พระพุทธเจ้าแล้วกระท�ำปัททะสีล ๓ รอบ๒๙ แล้วไปสู่ท่ีอยู่แห่งตนวัน

นั้นแล พ้นโพธิสัตว์เจ้าจุติจากอันเป็นลูกสาวพญานั้นก่ได้เกิดในตุสิตาสวรรค ์

ก่ด้วยผละหน้าบุญอันได้หื้อน�้ำมันผักกาด

	 แก่เจ้าภิกขุในวันนั้นแล กันว่าอยู่ในตุสิดาคะวัคคะ อายุได้สี่พันปีทิพย์

เป็นปีในเมืองคนเรานี้ได้ ๖๗ โกฏิปาย ๖ ล้านปีแล ท่านจุติจากตุสิดาแล้วก่ได ้

ท่วนเทียวในเมืองฟ้าได้หลายชาตินัก ท่านจุติจากเทวโลกก่ได้มาเกิดเป็นพญา

ช่ือ อติเทวา ในเมืองอันชื่อกรัณฑะ ท่านมีอนุภาวะมากนักประเหียนด่ังพญา 

จกักะวตัตริาชวนันัน้ดีหลแีล พระพทุธพรหมเทโว ได้เป็นพระแล้วก่ไปสูเ่มอืงกรณัฑะ 

เพ่ือจักเทศนาธัมมะจักรหั้นแล พระพุทธเจ้าเปล่งรัศมีพร้อมทั้งมวล ประเหียน

ดั่งรัศมีพระอาทิตย์แล พ้นนั้นทีเดียวแล ในขณะบัดนั้นพญานั่งอยู่ในปราสาท

ช้ันบน อามาตย์ผู ้๑ ชือ่ สรุคิตุตะ นัน้ก่นัง่อยูต่่อหน้าแล พญาหนัรศัมีพระพทุธเจ้า

ก่เร่งแรงแล้วก่ลงมาสู่เมือง พญาไป่ได้รู้ข่าวสารพระเกิดมานั้น พญาสะดุ้งตกใจ 

มีใจมักใคร่ลงจากอาสนาห้ันแล สิริคุตตะอามาตย์ หันพญาเจ้าตนอันขงขวาย

เพ่ือจักลงอาสนาดั่งอั้น มันจ่ิงแลงดูด้วยป่องประสาทนั้น มันก่หันพระพุทธเจ้า

ตนองอาจทรงรัศมีแล ประดับด้วยมหาสปุริสสะ

	 ลักขณะ ๓๒ ลักขณะน้อยได้ ๘๐ ทัศแล รัศมีพระเจ้านั้นเหมือนดั่งจัก

สอดรอดยังเมืองทั้งมวลแล ปราสาทแลผาคาละศาลาแลสวนอุทธิญาณทั้งมวล 

ประเหียนดั่งอินทาธิราชนั้นทีเดียวแล มันก่รู้ว่าพระพุทธเจ้าเกิดมาด้วยสามัตตะ

อันหันทีเดียว เหตุมันได้หอมเหียบในอันเคยหันพระพุทธเจ้า ทั้งหลายชาตินัก 

กันว่าหันแล้วก่บอกแก่พญาตนว่า มหาราชเจ้าจุงอย่ายินร้ายสักอันเทอะ มหา

ปุริสะเจ้าตนนั้นบ่ใช่ผู้อื่นนา เป็นพระพุทธเจ้าดาย ก่จิ่งจักกล่าวคุณพระพุทธเจ้า

ด้วยค�ำว่า ถ้าเป็นว่าสันนี้ เอสะกุโธมหาราชะ ราโลเก พญาอุตะมะบุคละโล 

สัพพะสัตตะหิตายะโลเกอุปปะชิโสชิโน อะละหะสุโตเลา กัปปาละคุวิชชา

จะณะสัมปันนา วิมุตตะปะทะโกวิโทมหาราชะ ข้าแห่งมหาราชเจ้า 

๒๙	 ประทักษิณ

เอสะเอโสมหาปุริโส หว่างบาทย่างตีนเดียว โสละสะ ๒ อัน แบ่งเป็น ๑๖ ส่วนแล 

ส่วน ๑๖ ทีตะถาคะตะปะจุคะมะนัสสะ แห่งผู้ชายอันไปรับพระพุทธเจ้านั้น

ดหีลแีล คาถานีสิ้รคิตุตะอามาตย์ กล่าวในคราเมือ่พระพุทธเจ้าพรหมเทโวเกดิมา

	 ในโลกนี้วันนั้นแล พ้นสิริคุตตะอามาตย์ผู้นั้นใช่คนใด คืออริยะเมตไตย

โพธิสัตว์อันจักมาภายหน้าแท้แล อติเทโว คือโพธิสัตว์เจ้าแห่งเราท่านได้ยินค�ำ

แห่งสิริคุตตะอาตย์อันกล่าวแก่ตนดั่งอ้ันมีตนเต็มไปด้วยโผรณะปิติบ่อาจกฏ

หมายอันซะลาบไปในเรือนหลวงแห่งตนแล้ว ก่จิ่งปาวลงไปด้วยสีหะเบงชอน

ปราสาทที่นั้นด้วยอานุภาวะศรัทธาแห่งโพธิสัตว์เจ้าเรา ดอกบัวดวงใหญ่ประ

หมานเท่ากงจักร๓๐ จ่ิงสระเด็จออกมาแต่แผ่นดินแล้วรับเอาตีนท่านพญาวัน

น้ันแล บรมโพธิสัตว์เจ้าก่จิ่งปาวลงจากดอกบัวแล้วเข้าไปในส�ำนักพระพุทธเจ้า

พรหมเทโวเจ้า บูชาด้วยดอกทายหาน๓๑ กับแก้ว ๗ จ�ำพวก ด้วยที่ติดที่เท้า ๕ 

แห่ง๓๒ แล้วก่กระท�ำปรารถนาด้วยในใจสิ่งเดียวก่อนจักได้เป็นพระพุทธเจ้าใน

วันนั้นเป็นสองทีด้วยค�ำสันนี้ ข้าแห่งพระพุทธเจ้ากูได้เป็นสัพพัญญูแล้วยังสัตว์

หื้อบานด้วยมัคคะผละแลมีสันใด คันว่าข้าได้เถิงสัพพัญญูแล้วก่จักหื้อบานสัน นี้ 

เทอะ นัยประการ๑ พระพุทธเจ้าได้เถิงสัพพัญญูแล้วย่อมปล่อยสัตว์จากสงสาร

แล มีสันใดแม่นข้าก่ดี กันว่าเถิงสัพพัญญูแล้วก่จุงได้

	 ปล่อยสัตว์จากสงสารประเหียนสันนี้แล ประการ ๑ พระพุทธเจ้าข้าม

จากสงสารแลมีสันใด เอาสัตว์ข้ามจากสงสารแลมีสันใด แม่นผู้ข้าก่จุ่งมี กันว่า

ข้ามจากสงสารแล้วก่หื้อได้เอาสัตว์ข้ามจากสงสารประเหียนสันเดียวกันนี้ ส่วน

ค�ำปรารถนาทั้งมวลนี้เท่าคระนิงในใจสิ่งเดียวดาย ออกจากป่าไปได้แท้ดีหลี

เหตุสัพพัญญูนี้หนักนักใช่รือ พระพุทธเจ้าพรหมเทโวกระท�ำพุทธกิจจะทั้งมวล

แล้วก่ขอเข้าสู่เนรพานวันน้ันแล กันว่านันทะอสังไขยนั้นเมี้ยนแล้ว เข้าไป 

สุนันทะอสังไขยเล่าแล ในนันทะอสังไขยนี้พระพุทธเจ้าทั้งหลายเกิดมาได้ ๙ พัน 
๓๐	 ต�ำนานมูลศาสนา ฉบับกรมศิลปากร , ๒๕๑๘, หน้า ๑๗ ระบุ ดอกบัวใหญ่เท่ากงเกวียน
๓๑	 ดอกมหาหงส์
๓๒	 กราบเบญจางคประดิษฐ์

ตนดีหลี โพธิสัตว์เจ้าได้หื้อมหาทานแล้วก่ได้ปรารถนาว่า หื้อได้เป็นพระใน

ส�ำนักแห่งพระพุทธเจ้าทั้งหลายได้ ๙ พันตนนั้น ก่ด้วยในใจสิ่งเดียวก่อนดาย จัก

ออกปาก ก่ไป่ได้แห่งสัพพัญญูหนักแท้ไส้ คันว่าสุนันทะอสังไขยพ้นไปแล้ว เข้า

มาในปถะวีอสังไขยเล่าแล ในปะถะวีอสังไขยนี้พระพุทธเจ้าทั้งหลายเกิดมาได้

หมื่นตนเล่าแล พระโพธิสัตว์เจ้าเราเกิดมาก่ได้หันพระทั้งหลายหมื่นตนนั้น 

ก่ได้ห้ือมหาทานแล้วก่กระท�ำปรารถนาว่าหื้อได้เป็นพระตน ๑ ก่ด้วยใจสิ่งเดียว

ก่อนดาย ก่จักออกปากไป่ได้เทอะเหตุสัพพัญญูนี้หนัก

	 แท้ไส้ ในเมื่อปะถะวีอสังไขยเมี้ยนไปแล้วนั้น เข้ามาในมัณฑะอสังไขยนี้ 

พระพุทธเจ้าทั้งหลายเกิดมาได้หมื่นปลายพันตน โพธิสัตว์เจ้าเราได้หื้อมหาทาน 

ในส�ำนักพระเจ้าทั้งหลายประเหียนดั่งก่อนนั้น ก่ปรารถนาด้วยในใจสิ่งเดียว

ก่อนดาย จักออกปากบ่ได้เหตุสัพพัญญูหนักนัก ในเมื่อมัณฑะอสังไขยพ้นไป

แล้ว เข้ามาในธรณีอสังไขยนั้น พระพุทธเจ้าทั้งหลายเกิดมาได้ยิบหมื่น๓๓ ตน

เล่าห้ันแล โพธสิตัว์เจ้าก่ได้หือ้มหาทานในส�ำนักพระเจ้าทัง้หลายนัน้ได้ ยบิหมืน่ตน 

แล้วก่กระท�ำปรารถนาในใจสิ่งเดียวดายจักออกปากบ่ได้ เหตุสัพพัญญูหนักนัก

นา ในเมื่อธรณีอสังไขยข้ามพ้นไปแล้วเข้ามาในสาคระอสังไขย พระพุทธเจ้าท้ัง

หลายได้ ๓ หมื่นตนพ้อยเกิดมาเล่าแล โพธิสัตว์เจ้าเราก่ได้หื้อมหาทานแล พ้อย

ปราถนาด้วยใจในส�ำนักพระพุทธเจ้าทั้งหลาย ๓ หมื่นตนนั้น จักออกปากบ่ได้

เหตุสัพพัญญูหนักนา ในเมื่อสาคระอสังไขยข้ามพ้นไปแล้ว เข้ามาในอสังไขยอัน

ช่ือว่า บุณฑะลิกกะ นั้น 

	 พระพุทธเจ้าเกิดมา ๔ หมืน่ตนเล่าแล โพธสิตัว์เจ้าเราก่ได้หือ้มหาทานแล 

กระท�ำปรารถนาว่าจักเป็นพระตน ๑ ด้วยใจสิ่งเดียวจักออกปากก่ไป่ได้แห่ง

สัพพัญญูหนักนักใช่รือ โพธิสัตว์เจ้ากระท�ำปรารถนาด้วยใจสิ่งเดียว ในอสังไขย

ท้ังหลาย ๗ อัน ในส�ำนักพระทั้งหลายได้แสนยิบหมื่นสองพันตนใน ๑ แสนยิบ

หมื่นห้าพันตนสันนี้แล โพธิสัตว์เจ้าปราถนาออกปากด้วยใจแล้วนี้แล โพธิสัตว์

๓๓	 สองหมื่น

เจ้าปรารถนาออกปากได้ ๙ อสังไขยควรสันนี้ สัพพะภัทธะอสังไขย ๑ สัพพะ

ผุลละอสังไขย ๑ สัพพะรัตตะนะอสังไขย ๑ อุภักขันธะอสังไขย ๑ มนิภัทร 

อสงัไขย ๑ ปทมุอสงัไขย ๑ อสุสะภะอสงัไขย ๑ ขนัธตัตะมะอสงัไขย ๑ สพัพะผลัละ

อสังไขย ได้สันนี้แล ในสัพพะภัททะอสังไขยนั้น พระพุทธเจ้าทั้งหลาย เกิดมา

หมื่นตนสองพัน สัพพะบุคละผุลละอสังไขยนั้น พระพุทธเจ้าเกิด ๖ หมื่นตน 

สัพพะรัตตะนะอสังไขยนั้นพระพุทธเจ้าเกิดมา ๗ หมื่นตน ในอุสสะอะสะขันธะ  

อสังไขยนั้นพระเกิดมา ๘ หมื่นตน

	 ในมานิภัทท์อสังไขยพระพุทธเจ้าเกิดมา ๙ หม่ืนตน ในปทุมอสังไขย

น้ันพระพุทธเจ้าเกิดมายิบหมื่นตน ในอุสสะภะอสังไขยนั้นพระเกิดมาหม่ืนตน 

ในขันธัตตะมะอสังไขยนั้นพระพุทธเจ้าเกิดมาได้หมืน่ตน ในสพัพะผลุละอสงัไขย

นัน้พระเจ้าเกดิมา ๒ พนัตน ในอสังไขย ๙ อนันี ้พระพทุธเจ้าทัง้หลาย เกิดมาเป็น

พระทั้งมวลได้ ๗ หมื่นปลาย ๒ พันตน เล่าด้วยดังกล่าวมานี้แลนัย ๑ ได้ ๘ 

แสน ๗ หมื่น ๗ พันตนแล โพธิสัตว์เจ้าเราได้ห้ือมหาทานแลปรารถนาด้วย

ออกปากในส�ำนักพระเจ้าทั้งหลายประหมานเท่านี้แท้ไส้ โพธิสัตว์เจ้าเรา

ปรารถนาด้วยออกปากสิง่เดยีวใน ๙ อสงัไขยครานีแ้ล โพธสิตัว์เจ้า เราปรารถนา

ด้วยใจด้วยปากได้ ๑๑ อสังไขย แล้วพ้อยปรารถนาด้วยตนแลด้วยปากใน ๔ 

อสังไขยนี้ คือเสละอสังไขย ภาสะอสังไขย ไชยยะอสังไขย รุจิอสังไขยนี้แล ใน

จอมยอดแห่งสัพพะผาลาอสังไขยนั้นมาจับเสละอสังไขยนี้ วันนั้นพระพุทธเจ้า

เกิดมาในโลกนี้ ๔ ตน คือพระตัณหังกรเป็นต้นเจ้าสร้างสมภารนานว่าได้ ๑๖ 

อสังไขย ปลาย

	 แสนมหากัปป์ แล้วลงมาเอาปฏิสันธิในท้องแห่งนางสุนันทะเทวี อัน

เป็นอัคคะมเหสีแห่งพญาสุนันทะราช ในเมืองปุผละวะติ๓๔ ในเมื่ออายุสัตว์ได้

แสนปีวันนั้น อยู่ในคราวาสได้หมื่นปี แล้วออกบวชกระท�ำเพียรได้ ๗ วัน ก่ได้

ตรัสสัพพัญญูแทบเก๊าไม้ตีนเป็ด๓๕ วันนั้นแล โพธิสัตว์เจ้าเรากระท�ำปูจาสักการะ 
๓๔	 ต�ำนานมูลศาสนา ฉบับกรมศิลปากร , ๒๕๑๘, หน้า ๑๙ ระบุ เมืองปุฏวัตตินคร
๓๕	 ต้นพญาสัตตบรรณ

มากนักก่ไป่ได้ พยากรณ์ว่าจักได้เป็นพระนั้น ท่านจุติจากขันธะสันตาระนั้น 

ก่ได้เอาปฏิสันธิในเทวโลกก่อนหั้นแล พ้นพระตัณหังกรเจ้า กระท�ำพุทธกิจจะ

บริมวลอายุได้ ๘ หมื่นปีก่นิพพานไปวันนั้นแล อายุสัตว์ได้แสนปีพระเจ้าบ่เถิง

แสนปีเท่าได้ ๘ หมื่นแท้ไส้ อายุสัตว์อันได้แสนปีน้ันถอยลง ๑๐ ปี แล้วซ�้ำ

จ�ำเริญขึ้นเถิงอสังไขยปี แล้วพ้อยลงมาเถิง ๙ หมื่นปี พระพุทธเจ้าเมธังกรเจ้า

เกิดมาในท้องแห่งนางยะโสธะราเทวี อันเป็นอัคคะมเหสีแห่งพญาสุเทวะ ใน

เมืองเมขะ พระอยู่ในคราวาสได้ ๗ พันปี แล้วออกบวชได้ ๑๕ วันก่ได้ตรัส

สัพพัญญูแทบเก๊าไม้กว๋าว๓๖ วันนั้นแล โพธิสัตว์เจ้าได้กระท�ำสักการะปูจา

พระพุทธเจ้ามากนัก ก่ไป่ได้

	 พยากรณ์ท่านจุตติจากขันธะสันตานั้น ก่ได้เอาปฏิสันธิในเทวโลกแล 

พ้นพระพุทธเจ้ากระท�ำพุทธกิจจะแล้วก่นิพพานไปเล่าแล อายุสัตว์ ๙ หมื่นปี

น้ันถอยลงจากสิบปี พ้อยจ�ำเริญขึ้นเถิงอสังไขยปี แล้วพ้อย ลงมาเถิง ๘ หมื่นปี 

พระพุทธสระณังกระเจ้าก่เกิดมาในท้องแห่งนางยัสสะวัตติเทวีอัคคะมเหสีแห่ง

พญาสุมังคละ ในเมืองวิสสะปุน๓๗ พระอยู่ในคราวาสได้ ๗ พันปี แล้วออกบวช

กระท�ำเพียรได้เดือน ๑ ก่ได้ตรัสสัพพัญญูแทบเค้าไม้แคฝอย กระท�ำพุทธกิจแล้ว 

ก่นิพพานไปวันนั้นแล พ้นโพธิสัตว์เจ้าเรากระท�ำบูชาสักการมากนัก พระพุทธ

สระณังกระเจ้าก่ไป่ได้พยากรณ์จุติจากขันธะสันตาก่ได้ไปเอาปฏิสันธิใน

เทวโลกเล่าแล อายุสัตว์ ๘ หมื่นปี ถอยลงเถิง ๑๐ ปี แล้วพ้อยจ�ำเริญขึ้นเถิง

อสังไขยปีแล้วพ้อยลงมาเถิงแสนปี พระพุทธทีปังกรเจ้าเกิดมาในท้องนางสุเมธา 

ราชเทวี อัคคะราชเทวีแห่งพญาสุเทวะราช ในเมืองอัมระวัตติ วันนั้นอธิบายว่า

พระพุทธทีปังกรเจ้าสูงได้ ๘๐ ศอก ไม้ไร่ล้ิน๓๘ 

	 หากเป็นมหาโพธิ อายุได้แสนปีตามอายุสัตว์แล เท่าอายุพระเจ้าแท้

๓๖	 ต้นทองกวาว
๓๗	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๐ ระบุ เมืองวิบูลนคร
๓๘	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๐ ระบุ ไม้ล้ินหมา

น้ัน ๘ หมื่นปี พ่อช่ือว่าเทโว แม่ชื่อว่า สุธาเทวี อัคคะสาวักกะแขนขวาช่ือว่า 

สมุงัคละ อคัคะสาวกักะแขนซ้ายชือ่ว่า ตยะ๓๙ ภกิขตุนเป็นอปัุฏฐากชือ่ สาคตัตะ 

ภิกขุณีแขนขวาช่ือว่านางนันทะแล ภิกขุณีแขนซ้ายชื่อว่านางสุนันทะปาง

น้ันโพธิสัตว์เจ้าเราเกิดมาในขะกูลพราหมณะมีชื่อ สุเมธา กันว่าเสี้ยงอายุแห่ง

พ่อแม่แล้ว ท่านออกบวชเป็นระสีได้ฌานสัมมาปัตติ ท่านก่ได้พยากรณ์ใน

ส�ำนักพระทีปังกรเจ้าว่า จักได้เป็นพระตน ๑ วันนั้น แล้วจุติจากขันธะสันตา

เป็นระสี ปางนั้นก่ได้เอาปฏิสันธิในพรหมโลกวันน้ันแล ภายหน้าแต่นั้นไปได้

อสังไขยมหากัปป์ พระพุทธเจ้าบ่เกิดมาในโลกนี้สักตน พระปัจเจกเจ้าก่บ่เกิดมา 

พญาจักกะวะติราชก่บ่เกิด เป็นอันเปล่าจากแก่นสารสิ้นประหมานกัปป์ ๑ แก่

ฝูงสัตว์แท้จิ่งแล อสังไขย อันสูญเสียนี้ช่ือว่า เสละอสังไขย เมี้ยนไปแล้วกัปป์อัน 

๑ ตั้งเป็นใหญ่ชื่อว่า สาระกัปพระพุทธเจ้าตน ๑ ชื่อ โกณฑัญญะ เกิดมาในโลก

น้ีวันนั้น ในเมืองรัมมติ พ่อชื่อพญาสุนันทะ แม่ช่ือสุชาตาเทวี

	 อคัคะสาวกักะแขนขวาชือ่ ภทัรา อคัคะสาวกแขนซ้ายชือ่ สภุทัรา เจ้าตน

อุปัฏฐากชือ่ว่า อนรุธุะ ภิกขุณีแขนขวาช่ือ ติสสา แขนซ้ายชื่อ อุปปะติสสา ไม้ 

สาวะระกลัยาณเีป็นมหาโพธิ ตนสูงได้ ๘๐ ศอก อายไุด้แสนปี ปางนัน้โพธิสตัว์เจ้า

เราได้เกิดมาเป็นพญาจักกะวัตติช่ือว่า วิชิตาวี ได้หื้อทานแก่พระกับทั้งสังฆะได้

ประหมาน ๗ วัน เป็นมหาทานสิ้นกะหะปันนะประหมานโกฏิ พระพุทธเจ้า

โกณฑัญญะเจ้าก่ท�ำนายว่าจักเป็นพระตน ๑ เล่าวันนั้นแล ท่านจุติจากหั้นก่ได้

ไปเอาปฏิสันธิในเทวโลกเล่าแล กันว่าสาระกัปป์นั้นพ้นไปแล้ว อสังไขยก่สูญ

จากพระพุทธเจ้าแล ปัจเจกกะพุทธเจ้า พญาจักกะวัตติปางนั้นก่มีแล อสังไขย 

อันนั้นชื่อว่า อภาสะอสังไขยแท้ไส้ กันว่าเมี้ยนจากอภาสะอสังไขยนั้นแล้ว กัปป์ 

อันใหญ่ ๑ ชื่อว่า สารมัณฑะกัปป์ตั้งแล้ว พระพุทธเจ้าท้ังหลายเกิดมาได้ ๔ ตน 

คือ พระสุมังคละ พระสุมณะ พระเรวัตตะ พระโสภิตา นั้น ก่เกิดมาในกัปป์อัน

เดียวน้ันแล ล�ำดับพระพุทธเจ้า ๔ ตนนั้น อันว่าพระพุทธเจ้าสุมังคละเกิดมาใน

เมืองอุตตระ พ่อช่ืออุตตราโม แม่ชื่ออุตตรา
๓๙	 ต�ำนานมลูศาสนา ฉบบักรมศิลปากร , ๒๕๑๘, หน้า ๒๐ ระบนุามพระอัครสาวกเบือ้งซ้ายนามว่า ตสิสะ

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



23 ธวัชชัย  ทำ�ทอง และคณะ

	 สาวกแขนขวาชื่อ สุริเทวะ สาวกแขนซ้ายชื่อ ธัมมะเสนา อุปัฏฐากชื่อ 

อุปาลิโต ภิกขุณีแขนขวาชื่อ สีมพลา ภิกขุณีแขนซ้ายชื่อ นางอโสกา ไม้นาวกาน

เป็นมหาโพธิ ตนพระสูงได้ ๘ สิบศอก เมียชื่อยัสสวัตติ ลูกชื่อสีวะลา ขี่ยานม้า

ออกบวช อายุได้ ๙ หมื่นปี รัศมีทั่วจักรวาลทั้งมวลทีเดียวแล ในปางนั้น

พระพุทธเจ้าเราได้เป็น พราหมณ์ชื่อ สุรุจี ได้จ่ายกะหาปันนะสิ้นแสนโกฏิเป็น

มหาทาน แก่พระพุทธเจ้ากับทั้งสังฆะได้ ๗ วัน พระพุทธเจ้าพยากรณ์ว่า จักได้

เป็นพระตน ๑ แต่กัปป์อันนี้ไปได้ ๔ อสังไขยปลายแสนมหากัปป์หมื่นชะแล 

เม้ียนศาสนาพระพุทธสุมังคละเจ้านั้นแล้ว พระพุทธสุมะโณเจ้าเกิดมาได้ใน

เมืองเขลักขละ๔๐ พญาสุทัตตะเป็นพ่อ นางสิริมาเป็นแม่ พระอยู่ในคราวาสได้ 

๙ พันปี ออกบวชด้วยยานช้าง กระท�ำเพียรได้ ๑๐ เดือนจิ่งตรัสสัพพัญญู 

ไม้นาวกานเป็นมหาโพธิ ตนพระสูงได้ ๙๐ ศอก สาวกแขนขวาชื่อ สระโณ 

สาวกแขนซ้ายชื่อ ภาวิตะโต ภิกขุตนอุปัฏฐากชื่อ อุเทโน ภิกขุณีแขนขวาชื่อ 

เสนา แขนซ้ายช่ืออุปปะเสนา อายุได้ ๙ หมื่นปีแล

	 ปางนั้นโพธิสัตว์เจ้าเราเป็นพญานาคชื่อ อตุโล ออกมาปูจาพระเจ้ากับ

ท้ังสังฆะด้วยเสียงดุริยะนนตรีทั้งหลาย กับด้วยญาติตนในวันน้ันได้เถิงไตร

สรณะ พระพุทธเจ้าสุมโนก่กระท�ำพยากรณ์ว่า จกัได้เป็นพระตน ๑ แต่น้ีไปได้ ๔ 

อสงัไขยปลายแสนมหากปัป์หมืน่ชะแล เมีย้นศาสนาพระสมุะโนเจ้านัน้ พระพุทธ

เรวะติเจ้าเกิดมาในเมืองธัญญวติ พญาวิมลาเป็นพ่อ๔๑ นางวิมลาเทวีเป็นแม่ 

สาวกแขนขวาชือ่ วรโุน สาวกแขนซ้ายช่ือ พรหมเทโว ภกิขตุนอปัุฏฐากชือ่ สาภวะ 

ภิกขุณีแขนขวาช่ือ นางภัทรา แขนซ้ายชื่อ สุภัทรา ไม้บุญนาคเป็นมหาโพธิ ตน

เจ้าสูงได้ ๘๐ ศอก อายุได้ ๖ หมื่นปีวันนั้นแล ปางนั้นโพธิสัตว์เจ้าเราได้เป็น

พราหมณ์ผู้ ๑ ช่ือ อัตติเทโว ได้มาฟังธัมม์ในส�ำนักพระพุทธเจ้า ได้เถิงไตร

สรณะได้แก้ผ้าสไบตนบูชา พระพุทธเจ้าก่พยากรณ์ว่า แต่นี้ไปได้ ๔ อสังไขย 

ปลายแสนมหากัปป์ จักได้เป็นพระตน ๑ หมื่นชะแล ว่าอั้นก่เมี้ยนศาสนา 
๔๐	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๒ ระบุ เมืองเมขลา
๔๑	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๓ ระบุ  พญาวิปุละเป็นพ่อ

พระพุทธโสภิตตะเจ้าก่เกิดมาในเมืองสุธัมมิกะ พญาสุธัมมะเป็นพ่อ นางเทวีชื่อ 

สุธัมมาเป็นแม่

	 สาวกแขนขวาชื่อ อุสะโม สาวกแขนซ้ายช่ือ สุเนโต ภิกขุตนอุปัฏฐาก

ช่ือ อสะโม๔๒ ภิกขุณีแขนขวาชื่อว่า กุละ แขนซ้ายชื่อว่า สุชาตา ไม้บุญนาคเป็น

มหาโพธิ ตนเจ้าสูงได้ ๕๘ สอก อายุได้ ๙ หมื่นปีแล ปางนั้นโพธิสัตว์เจ้าเราได้

เป็นพราหมณ์ชื่อ อชิตะ ได้เข้าฟังธัมม์แล้วได้เถิงไตรสรณะ ได้หื้อมหาทานแก่

พระพุทธเจ้าพระเจ้าลวดกระท�ำพยากรณ์ว่า แต่น้ีไปได้ ๔ อสังไขย ปลายแสน

มหากัปป์ จักได้เป็นพระตน ๑ แท้หม่ืนชะแล เมี้ยนศาสนาพระ ๔ ตนนั้นแล้ว 

กัปป์ท้ังหลายอันเป็นภายหน้าแต่นั้นได้อสังไขย ๑ สูญเสียจากพระพุทธเจ้าแล 

ปัจเจกโพธิสัตว์เจ้าแล พญาจักกะวัตติราชนั้นแท้ไส้ อสังไขยอันสูญเสียน้ีชื่อ 

ไชยอสังไขย เมี้ยนอสังไขยอันนั้นแล้ว กัปป์อันเกิดมานั้น พระพุทธอโนมะทะสี

เจ้าก่เกิดมาในเมืองจันทระวะติ พญายัสสาจาเป็นพ่อ นางยโสธราเป็นแม่ ภิกขุ

แขนขวาช่ือว่า เวสสะโภ๔๓  ภิกขุแขนซ้ายชื่อว่า อะโนโม ภิกขุตนอุปัฏฐากชื่อ 

วรุโณ ภิกขุณีแขนขวาชื่อว่า สุนทะรี แขนซ้ายชื่อ สุมะนา ไม้ซะลอง๔๔ เป็นมหา

โพธิแล ตนเจ้าสูงได้ ๕๘ ศอก อายุได้แสนปีวันนั้นแล กรียาอันสังวัณณนายังมูล

ศาสนาผูกต้นก่แล้วแล

	 ผูกต้น มูลศาสนา พรหมรังสีภิกขุเป็นผู้หัตถะกัมม์กับด้วยครูบาเจ้า

ญาณสมุทร เมื่อจุลสักพัททะได้ ๑๑๘๗ ตัว ปีดับเล้า เดือน ๑๑ ออก ๕ ค�่ำ ไทย

กดสัน เม็งวัน ๓ อัตตนาหัตเถนะ อัตถายะ อรหัตตะ มัคคะผะลาธิ ปัจจะโย 

โหตุ เม สันติเก 

๔๒	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๓ ระบุ ภิกขุตนอุปัฏฐากชื่อ อโนมะ
๔๓	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๔ ระบุ อัครสาวกเบื้องขวาชื่อ นิสภ
๔๔	 อรรถกถาชาดก ปฐมภาค ระบุเป็นไม้รกฟ้า (อ้างในต�ำนานมูลศาสนา ฉบับกรมศิลปากร , ๒๕๑๘, 

หน้า ๒๔)

